PRIM’AWLA TAL-QORTI CIVILI
IMRALLEF
ONOR. AUDREY DEMICOLI LL.D.

Mandat t'Inibizzjoni Nru 1046/2021 (AD)

MOON PAY LIMITED (C 88293)
VS

AWTORITA’ TA’ MALTA GHAL SERVIZZI FINANZJARJI

II-Qorti:

1. Dan hu digriet finali wara talba ghall-hrug ta’ mandat t'inibizzjoni permezz
ta’ rikors tas-soc¢jeta’ Moon Pay Limited ipprezentat fid-disgha (9) ta’ Lulju
2021, u risposta tal-Awtorita’ Maltija ghal Servizzi Finanzjarji (aktar ‘il
quddiem imsejha ‘MFSA’ jew ‘lI-Awtorita’) ipprezentat fid-dsatax (19) ta’
Lulju 2021,

Preliminari

2. B’rikors prezentat fid-disgha (9) ta’ Lulju 2021, is-so¢jeta’ Moon Pay
Limited, sabiex tikkawtela drittijiet taghha, talbet lil din il-Qorti sabiex
izzomm lill-Awtorita’ intimata milli tippubblika d-direttiva komunikata lis-

soc¢jeta’ esponenti bi kwalunkwe mod, inkluz fuq is-sit tal-MFSA, ghal



diversi ragunijiet, inkluz, izda mhux limitatament, sabiex ma jigux ikkawzati

danni irreparabbli lis-soc¢jeta’ rikorrenti;

3. 1I-Qorti, b’digriet moghti nhar id-disgha (9) ta’ Lulju 2021 stess, wara li rat
l-artikolu 875(2) tal-Kap 12, lagghet it-talba provvizorjament u rriservat li
tipprovdi b’mod definittiv fi stadju ulterjuri;

4. Permezz ta’ risposta prezentata fid-dsatax (19) ta’ Lulju 2021, I-Awtorita’
opponiet ghall-hrug ta’ mandat t'inibizzjoni, u dan ghar-raguni illi fil-kaz illi
kellha tigi milqugha t-talba, I-MFSA kienet ser tkun ged tigi mwaqqfa milli
taghmel dak illi hija obbligata illi taghmel skont il-Kap 330 u I-Kap 590 tal-
Ligijiet ta’ Malta;

5. 1l-Qorti semghet it-trattazzjoni tal-partijiet fis-seduta tal-wiehed u ghoxrin
(21) ta’ Lulju 2021;

Fatti tal-Kaz
6. Is-socjeta rikorrenti ppremettiet illi fittra datata disgha (9) ta’ Lulju 2021

indirizzata lilha, I-Awtorita gharrfitha illi hija kienet ged timponi direttiva ai
termini tal-Artikolu 41 tal-Att dwar I-Attiv Finanzjarju Virtwali u I-Artikolu 16
tal-Att dwar I-Awtorita’ Maltija ghas-Servizzi Finanzjarji, li permezz taghha
kienet ged tordna lis-soc¢jeta’ rikorrenti sabiex twaqqaf I-operat taghha
minn Malta jew go Malta ghar-ragunijiet imsemmija fl-ittra. Is-soéjeta’
rikorrenti hasset illi dan sar bi ksur tad-drittijiet taghha, minghajr ma qatt
inghatat I-opportunita’ gusta illi tiddefendi ruhha quddiem Tribunal jew Bord
imparzjali. In oltre, fl-istess ittra, |-Awtorita’ informat lis-socjeta’ rikorrenti illi
kienet ser tippubblika I-kontenut tad-Direttiva relattiva. Bl-intiz illi thares il-
jeddijiet taghha nnifisha, u sabiex tevita illi tigi kkawzata hsara irreparabbli
ghaliha, is-socjeta’ rikorrenti talbet il-hrug ta’ mandat tinibizzjoni, illi
permezz tieghu din il-Qorti ntalbet li I-Awtorita’ tinzamm milli tippubblika d-
Direttiva msemmija b’kwalunkwe mod, inkluz fuq is-sit tal-Awtorita’ stess.
Is-socjeta’ ppremettiet illi ged tfittex illi twagqgaf din il-pubblikazzjoni sabiex
jigu salvagwardjati d-drittijiet taghha, wara li dawn kienu, fl-opinjoni tas-

socjeta’ rikorrenti, inkisru b’Direttiva ingusta u manifestament zbaljata, kif

ukoll id-drittijiet ghall-pro¢edimenti legali gusti u d-dritt ghal smiegh xieraq
u imparjzali, u dan sakemm jigi determinat fil-mertu l-appell illi s-so¢jeta’
rikorrenti kienet bihsiebha tipprezenta sabiex tikkontesta d-decizjoni u d-
Direttiva tal-Awtorita’ kontenuti fl-ittra datata disgha (9) ta’ Lulju 2021;

. Mill-banda I-ohra, I-Awtorita’ opponiet ghall-hrug ta’ mandat t'inibizzjoni, u
eccepiet illi tali talba hija attentat sabiex I-Awtorita’ tigi mwaqqfa milli
taghmel dak li hi obbligata li taghmel skont il-Kap 330 (senjatament Art
16(8) tal-Att) u I-Kap 590 tal-Ligijiet ta’ Malta. L-Awtorita’ tat spjegazzjoni
aktar dettaljata tal-fatti tal-kaz, u spjegat fir-risposta taghha illi I-kaz kien
imur lura ghall-ghaxra (10) t'Aprii 2020, meta I-Awtorita’ rceviet
applikazzjoni ghal ‘Class 2 Virtual Financial Assets Licence’ minghand
terza socjeta’ ghan-nom tas-socjeta’ rikorrenti. L-Awtorita’ kienet ghamlet
compliance visit fSettembru 2020, fejn zammet numru ta’ lagghat ma’
rapprezentanti u mpjegati tas-socjeta’ rikorrenti. Matul din l-ispezzjoni gew
identifikati numru ta’ nuqqasijiet, u, peress illi s-so¢jeta’ informat lill-
Awtorita’ illi kienet qed tahdem sabiex tirregola ruhha, I-Awtorita’ harget in-
principle approval fDicembru 2020 li kienet soggetta ghal numru ta’
kundizzjonijiet, fosthom illi dawn in-nuqqasijiet kellhom jigu rimedjati fi
zmien tliet xhur. Is-soc¢jeta’ rikorrenti talbet estensjoni ta’ sittin gurnata
gabel l-iskadenza ta’ dan it-terminu lilha konc¢ess, u |- Awtorita’ tat lis-
socjeta’ estensjoni ta’ tletin jum mit-tnejn u ghoxrin (22) t'April 2021. In
oltre, |-Awtorita’ ghamlet compliance examination ohra bejn is-sitta u
ghoxrin (26) t'April u I-hamsa (5) ta’ Mejju 2021, fejn gew identifikati numru
ta’ nugqasijiet, fosthom dawk in-nuqqasijiet illi kienu gew identifikati fil-
compliance visit precedenti. Fid-dawl ta’ dan, I-Awtorita’ baghtet minded
letter lis-socjeta’ rikorrenti fis-sitta u ghoxrin (26) ta’ Mejju 2021, illi fiha
informatha illi kellha tieqaf taccetta klijenti godda, u ilil kienet bihsiebha
tiehu azzjoni regolatorja fil-konfront taghha ai termini tal-VFA Act. Din id-
Direttiva giet pubblikata. Wara illi s-socjeta’ rikorrenti ntavolat is-
sottomissjonijiet taghha fl-ewwel (1) ta’ Gunju 2021, I|-Awtorita’
kkunsidrathom, u sussegwentement tat decizjoni fid-disgha (9) ta’ Lulju
2021 fejn irrifjutat estensjoni ohra tal-in-principle approval ta’ Dicembru

2020, u harget direttiva illi permezz taghha waqqgfet lis-so¢jeta’ milli tkompli

topera fMalta. Din id-decizjoni u d-direttiva kellhom jigu pubblikati, u hija
din il-pubblikazzjoni li tifforma I-mertu tal-mandat odjern;

. Jigi senjalat illi ghalkemm il-verzjoni tal-fatti kif graw hija aktar dettaljata fir-

risposta tal-Awtorita’, |-istess fatti ma gew kontestati fl-ebda hin mis-

socjeta’ rikorrenti, u ghaldaqgstant din il-Qorti ged tikkonkludi illi hemm

gbil bejn il-partijiet fdan ir-rigward,;

. In oltre, minbarra spjegazzjoni tal-fatti kif graw, I-Awtorita’ eccepiet ukoll illi
ma jezistux |-elementi mehtiega skont il-ligi ghall-hrug tal-mandat odjern, u
dan stante illi (i) s-soc¢jeta’ rikorrenti m’ghandhiex jedd prima facie li
taghmel talba ghall-hrug ta’ mandat t’inibizzjoni stante illi d-decizjoni u
direttiva tal-Awtorita’ diga’ nhargu u I-pubblikazzjoni tal-istess m’huma xejn
hlief konsegwenza naturali; (ii) is-socjeta’ rikorrenti m’ghandhiex jeddijiet
x'tipprotegi anke fuq livell ta’ prima facie ghaliex il-pubblikazzjoni hija
kruc¢jali sabiex I-Awtorita’ tkun tista’ tezercita u taqgdi I-funzjonijiet moghtija
lilha mil-ligi; u (iii) I-unika raguni ghat-talba tal-hrug ta’ dan il-mandat hija I-
biza’ tas-socjeta’ rikorrenti illi ssofri danni finanzjarji, u ghalhekk il-mandat

huwa nieqes mill-element ta’ irrimedjabbilita’;

[I-Qorti

10.Wara illi rat id-dokumenti esebiti mill-partijiet u I-atti kollha prezentati; u

11.Wara illi semghet it-trattazzjoni tal-partijiet fis-seduta tal-wiehed u ghoxrin

(21) ta’ Lulju 2021,

12.Taghmel is-segwenti konsiderazzjonijiet:

Konsiderazzjonijiet

13.Fl-ewwel lok, issir referenza ghall-Artikolu 873(1) tal-Kap 12, illi jistabbilixxi

illi, “L-iskop tal-mandat ta’ inibizzjoni hu dak li jzomm persuna milli taghmel
kwalunkwe haga Ii tkun li tista’ tkun ta’ pregudizzju ghall-persuna li ged
titlob il-mandat”, filwaqt illi skont |-Artikolu 873(2), imbaghad, “/-Qorti

m’ghandhiex tohrog tali mandat jekk ma tkunx sodisfatta li dak il-mandat
huwa mehtieg sabiex jitharsu I-jeddijiet tar-rikorrent, u li dak ir-rikorrent

prima facie jidher li ghandu dawk il-jeddijiet”;

14.Minn dawn il-provvedimenti tal-ligi, ghalhekk, jirrizulta illi sabiex tigi
milqugha talba ghall-hrug ta’ mandat t'inibizzjoni ghandhom jissussistu tliet

(3) elementi:

a. 1I-Qorti ghandha tkun sodisfatta illi -mandat huwa mehtieg sabiex

jitharsu I|-jeddijiet illi r-rikorrent gieghed jippretendi illi ghandu;

b. 1I-Qorti ghandha tezamina jekk giex pruvat illi r-rikorrent ghandu

prima facie dawn il-jeddijiet;

c. ll-Qorti ghandha tkun sodisfatta illi dak illi r-rikorrent qgieghed jitlob
illi l-intimat jigi inibit milli jaghmel, jaf jikkawza pregudizzju lir-

rikorrent fil-kaz illi -mandat ma jigix akkordat.

15.11-Qrati Maltin kellhom diversi drabi |I-opportunita’ illi jezaminaw dawn it-tliet
elementi u jaghtu intreptezzjanijiet komprensivi lill-istess. Hekk kif inghad
fid-digriet fl-ismijiet George Camenzuli vs Awtorita’ ghat-Trasport
FMalta et*,

Ghalhekk, bil-ligi, jehtieg li jigu sodisfatti zewg Kriterji. L-
ewwel kriterju hu li jrid juri li I-mandat hu mehtieg biex
jitharsu I-jeddijiet pretizi mir-rikorrent, tant li bin-nuqgas tal-
hrug tieghu ir-rikorrent ser isofri prequdizzju. lt-tieni kriterju
hu li r-rikorrent ikun jidher li ghandu prima facie dawk il-
jeddijiet.

ll-htiega i jintwera li I-parti li titlob il-hrug ta’ mandat bhal
dan ikollha prima facie |-jeddijiet pretizi hi htiega oggettiva

u mhux soggettiva Ii tiddependi mid-diskrezzjoni tal-

1 Rik Nru 648/2019, Qorti Civili (Prim’Awla), 20 ta’ Gunju 2019, Onor Imh Lorraine Schembri Orland

gudikant. lkkonsidrat li mill-istess kliem tal-ligi, iz-zewg
elementi huma kumulattivi u mhux alternattivi. Jekk xi
wiehed minn dawn I-elementi ma jirrizultax, il-Qorti ghandha
tichad it-talba ghall-hrug tal-mandat bhal dak. Illli din hi
procedura intiza biex titgies bhala wahda sommarja billi
mhuwiex mistenni li jitressaq quddiem il-Qorti fi stadju bhal

dak kull ma jmissu jitressaq quddiemha waqt is-smiegh ta

kawza dwar I-istess jedd.

Ikkonsidrat inoltre, li I-Mandat ta’ inibizzjoni huwa mezz
procedurali e¢cezzjonali u mhux normali ta’ provvediment
legali. L-istharrig li jrid isir mill-Qorti ftalba bhal din huwa
dak, jekk minghajr il-hrug tal-mandat, il-jedd Ii jista’ jkollu
jitnehha darba ghal dejjem u b’mod irrimedjabbli.

16.1n oltre, fid-digriet moghti fl-ismijiet Claudine Xerri vs Maltco Lotteries
Limited?, il-Qorti ezaminat I-elementi tal-jedd prima facie, u kkunsidrat illi,
“Irid ghalhekk, ikun jedd, anke jekk prima facie, biex jimmerita harsien.
Mhux bizzejjed li jkun semplici diffikulta’, disagju jew thassib (ara digriet —
Qorti tal-Kummer¢ — 26 ta’ Mejju 1995 fl-atti tar-Rikors ghal-hrug ta’
Mandat ta’ Inibizzjoni fl-ismijiet Cassar Pullicino noe vs Caruana Curran
noe et (Kollez Vol : LXXIX.iv.1387))”,

17.Kompliet ukoll tispjega |-Qorti fl-istess digriet:

Tenut kont tal-fatt illi s-subinéiz (2) huwa marbut mas-subinciz
(1) tal-Artikolu 873, il-Qorti trid tqis ukoll I-element tal-
pregudizzju. Rikonoxxut il-jedd prima facie tar-rikorrenti, il-
grad ta’ prequdizzju rikjest bhala bazi ta’ akkordar ta’ hrug ta’

mandat, hu pregudizzju “li ma jkunx jista’ jigi irrimedjat”.

2 Mandat Nru 531/2018/1, Qorti Civili (Prim’Awla), 3 ta’ Mejju 2018, Onor Imh Jacqueline Padovani
Grima

Irid jinghad ukoll jekk l-inkonvenjent jew in-nugqas
lamentat jista’ jitnehha, mqar b’decizjoni wara li jigi
mistharreq il-kaz fil-mertu, jigi nieqes dan I-element
mehtieg ghall-hrug tal-Mandat (vide digriet tal-Prim’Awla tal-
Qorti Civili deéiz fit-2 ta’ Jannar 1993 — Atti tar-Rikors ghall-
hrug tal-Mandat ta’ Inibizzjoni fl-ismijiet Avukat Victor Borg

Grech vs Joseph Gasan et noe)

llli apparti minn dan, hsara jew pregudizzju ma titgiesx bhala
irrimedjabbli meta si tratta ta’ telf pekunjarju cioe telf ta’
qliegh ta’ flus. Di fatti, skond |-insenjament moghti fid-digriet
finali fl-ismijiet Francis Barbara et vs Carmelo Barbara et
deciza fit-13 ta’ Mejju 2014, per Onor Imhallef J. R. Micallef:

“Tqis illi huwa wkoll mizmum li |-hrug ta’

Mandat ta’ Inibizzjoni ma jinghatax generalment

fejn il-pretensjoni ta’ min jitolbu tkun wahda li

tirreferi ghal kumpens kwantifikabbli u hlas ta’

danni meta dan jista’ jithares b’remedju

procedurali kawtelatorju iehor skond il-ligi.”
(Enfasi ta’ din il-Qorti)

Vide wkoll IWT Group Malta Ltd vs Direttur Generali
Kuntratti et deciza fil-11 ta’ Marzu 2003; Giovann Grech vs
Kristen Grech deciza fil-21 ta’ Mejju 2015; Charles
Schembri vs Victor Vella deciza 23 ta’ Gunju 2015,
Bollicine Limited vs Pyramid Hotels Limited dec¢iza fit-13
ta’ Ottubru 2015.

18.1I-Qorti sejra ghalhekk tghaddi sabiex tezamina jekk ir-rekwiziti illi

ghandhom jissussistu ghall-hrug tal-mandat odjern jirrizultawx jew le:

A. L-Ewwel Rekwizit: Il-Mandat ghandu jkun mehtieq sabiex jitharsu |-

jeddijiet tar-Rikorrent

19.Is-soc¢jeta’ rikorrenti ssostni fir-rikors taghha illi I-mandat huwa mehtieg
sabiex is-socjeta’ rikorrenti tissalvagwardja drittijiet taghha wara li nkisru
b’Direttiva ingusta u manifestement Zbaljata, kif ukoll id-drittijiet ghall-
pro¢edimenti legali gusti u d-dritt ghal smiegh xieraq u imparzjali. Fit-
trattazzjoni quddiem din il-Qorti, is-so¢jeta’ rikorrenti sahget illi,
effettivament, kienet ged tipprova tipprotegi d-dritt taghha illi ma ssehhx
publikazzjoni tad-decizjoni u Direttiva sakemm jigi determinat |I-appell minn

Tribunal indipendenti u imparzjali;

20.Min-naha l-ohra, I|-Awtorita’ tikkontendi illi d-decizjoni u direttiva tal-
Awtorita’ datati disgha (9) ta’ Lulju 2021 diga nhargu u I-pubblikazzjoni tal-

istess hija biss konsegwenza naturali;

21.1-Qorti fliet id-dokumenti illi gew prezentati mal-atti, u minn dawn id-

dokumenti setghet tosserva s-segwenti:

a. l-Minded Letter immarkata bhala Annex 1 ma’ Dok B ipprezentat fl-
atti ta’ din il-kawza, datata sitta u ghoxrin (26) ta’ Mejju 2021 harget
Direttiva lis-socjeta’ rikorrenti, “to cease the on-boarding of new clients
with immediate effect”. Gie wkoll indikat f'din I-ittra illi “the contents of

this Directive will be made public’,

b. In oltre, fl-istess ittra, |-Awtorita’ avzat lis-soc¢jeta’ rikorrenti illi “the
Authority is minded to, in terms of the powers granted to the MFSA
under Article 15 of the Act, refuse the granting of the Class 2 Virtue
Financial Assets Licence”. Is-socjeta’ rikorrenti giet moghtija |-
opportunita’ illi tipprezenta sottomissjonijiet taghha dwar in-nuggasijiet
elenkati mill-Awtorita’ fil-minded letter sal-ewwel (1) ta’ Gunju 2021, u
giet ukoll avvzata illi d-decizjoni finali tal-Awtorita’ eventwalment tigi
pubblikata;

c. Is-socjeta’ rikorrenti hadet I-opportunita’ moghtija lilha mill-Awtorita’, u

ghamlet is-sottomissjonijiet taghha permezz ta’ ittra datata I-ewwel (1)

ta’ Gunju 2021 (Annex 2 ma’ Dok B). F'din I-ittra, is-soc¢jeta’ rikorrenti,
permezz ta’ timeline, irrikonoxxiet il-fatt illi t-trattattivi mal-Awtorita’
kienu ilhom ghaddejjin sa minn Ottubru 2018, u i, fit-tnejn u ghoxrin
(22) ta’ Dicembru 2020, “The Authority issues an ‘In-Principle
Approval’ notifying the Company that it has no objection to the issue
of a Class 2 VFA licence to provide the VFA service of execution of
orders on behalf of other person to be experienced and non-
experienced investors”. 1s-so¢jeta’ rikorrenti telbora, izda, illi fit-
tmintax (18) ta’ Marzu, issottomettiet numru ta’ dokumenti illi kellhom
jigu sottomessi “Further to the instructions of the Authority that the in-
principle approval is subject to the satisfactory resolution of the
matters outlined in the Authority’s letter dated 22 December”, u ‘in

fulfilment of the pre-licensing conditions”,

d. Is-socjeta’ rikorrenti taghlaq I-ittra taghha suriferita billi titlob ghall- “the
Authority’s leniencey to allow a period of 30 days of not publishing the
cessation of the license grant while the Company will work with the
Authority to provide proof of all policies effectuated in fulfilment of the

pre-licensing conditions imposed by the Authority”,

22.Jirrizulta ghalhekk illi s-soc¢jeta’ rikorrenti effettivament kemme-il darba

nghatat l-opportunita’ li tirregola ruhha. Saru diversi laqghat, ghamlet
sottomissjonijiet bil-miktub, u sahansitra anke nghatat diversi estensjonijiet
taz-zmien mill-Awtorita’ sabiex tilhaq tottempora runha mal-kundizzjonijiet

imposti mil-ligi Maltija. Is-so¢jeta’ rikorrenti sahansitra ghad ghandha |-

opportunita’ illi tappella minn din id-deéizjoni u Direttiva quddiem it-

Tribunal appositu;

23.Ma jirrizultax, ghalhekk, lil din il-Qorti, illi, bil-pubblikazzjoni tad-

decizjoni u Direttiva tal-Awtorita’, inkiser, jew jista’ jinkiser, xi dritt

tas-soc¢jeta’ rikorrenti ghal smiegh xieraq u imparzjali. Se mai, jekk,

ghall-grazzja tal-argument, is-socjeta’ rikorrenti thoss illi I-pro¢edura ghall-

akkwist ta’ licenzja kisritilha, u/jew ser tiksrilha, d-drittijiet taghha ghal

smiegh xieraq u imparzjali, kellha tikkonsidra passi legali ohra, izda zgur

illi mhux din it-talba u dan il-forum;

B. It-Tieni_Rekwizit: Is-Soc¢jeta’ Rikorrenti jrid ikollha tali jedd prima

facie

24.1s-socjeta’ rikorrenti ged tissottometti illi hija qed tipprova tipprotegi d-dritt
taghha illi I-pubblikazzjoni ma ssehhx sakemm jigi determinat I-appell.
Madanakollu, hija I-fehma tal-Qorti illi, effettivament, hija I-Awtorita’ illi
ghandha d-dritt (u I-obbligu) illi tippubblika d-decizjoni u d-direttiva, u mhux

is-socjeta’ rikorrenti illi zzommha milli taghmel dan;

25.11-Qorti rat I-Artikolu 16(8) tal-Kap 330, illi jimponi fuq I-Awtorita’ I-obbligu
illi tippubblika, “Kull sanzjoni jew mizura amministrattiva jew dixxiplinari, ta’
liema tip tkun, inkluz kull twiddib jew twissija, imposti jew decizi mill-
Awtorita’ taht ligi li tkun responsabbli biex tamministraha” u dan “b’dak il-
mezz u b’dak il-mod u ghal dak iz-zmien li jista’ jitqies li jkun mehtieg mic-
Cirkostanzi u x-xorta u l|-gravita’ tal-ksur jew ghemil hazin”. Rat ukoll I-
Artikolu 41(4) tal-Kap 590 illi jghid, “Fejn l-awtorita’ kompetenti tkun
sodisfatta li ¢-¢irkostanzi hekk jehtiegu, hi tista’ fkull Zzmien tippubblika kull
direttiva li tkun harget taht id-disposizzjoni ta’ dan I-artikolu.” Jirrizulta
ghalhekk illi taht il-Kap 330, I-Awtorita’ hija obbligata illi tippubblika, filwaqt
illi taht il-Kap 590, I-Awtorita’ ghandha diskrezzjoni illi tippubblika. Jidher
illi fil-kaz odjern, I-Awtorita’ hasset il-htiega illi tippubblika d-decizjoni u d-
direttiva, u dan sabiex tinforma lil terzi bl-istess. Ma jirrizulta illi jissussisti |-
ebda dritt tas-socjeta’ rikorrenti illi de€izjoni ma tigix pubblikata. Jekk, ghall-
grazzja tal-argument, is-socjeta’ rikorrenti ged tikkontesta d-decizjoni tal-
Awtorita’ illi tippubblika d-direttiva ai termini tal-Art 41(4) sakemm jigi deciz
I-Appell, zgur illi I-pro¢eduri odjerni mhumiex il-proc¢eduri idonei sabiex issir

tali kontestazzjoni;

26.1s-socjeta’ rikorrenti taghmel referenza fit-trattazzjoni taghha ghall-proviso
tal-Artikolu 21(17) tal-Kap 330, illi jipprovdi kif isegwi: “Appell maghmul

taht dan l-artikolu ma jissospendix |-operat ta’ xi decizjoni jew direttiva li

minnha jsir I-appell: I1zda decizjoni biex tkun kancellata licenzja ma tibdiex
issehh sakemm jghaddi z-zmien li fih jista’ jsir appell taht dan l-artikolu [...].”
ll-kaz odjern, izda, non si tratta minn decizjoni sabiex tigi kancellata
licenzja, ghaliex, effettivament, licenzja ghadha gatt ma nghatat. Si tratta
izda minn koncessjoni illi nghatat is-socjeta’ gabel ma nghatat il-licenzja,
liema koncessjoni s-soc¢jeta’ kienet ben konxja illi kienet marbuta ma’
diversi kundizzjonijiet illi kellhom jigu sodisfatti gabel ma effettivament
tinghata I-licenzja. Kienet is-socjeta’ rikorrenti stess illi, fAnnex 2, elenkat
diversi istanzi fejn issottomettiet dokumentazzjoni ulterjuri fuq talba tal-
Awtorita’, u tirrikonoxxi I-fatt illi I-in-principle approval huwa distint mil-
licenzja innifisha. Dan billi tacéenna ghall-fatt illi d-dokumentazzjoni illi giet
sottomessa wara I-in-principle approval huma, fil-fatt, “in fulfilment of pre-
licensing conditions™. Sahansitra anke fil-minded letter gie indikat illi I-
Awtorita’ kienet “minded to (...) refuse the granting of the Class 2 Virtual
Financial Assets Licence”, u cioe mhux “revoke the licence” jew kliem iehor

ta’ din ix-xorta;

27.Ghar-ragunijiet premessi, din il-QOorti mhix tal-fehma illi s-soc¢jeta’

rikorrenti ghandha xi jeddijiet prima facie illi jistghu jigu kawtelati bil-

hrug tal-mandat kif mitlub. B’hekk jirrizulta nieqes ukoll it-Tieni

Rekwizit;

C. It-Tielet Rekwizit: llI-Pregudizzju illi jista’ jigi kkawzat lir-Rikorrent fil-

kaz illi -mandat ma jigix akkordat, huwa wiehed Irrimedjabbli

28.Minkejja I-fatt illi, fin-nuggas tal-ewwel u/jew it-tieni rekwiziti, din il-Qorti
diga’ ghandha bazi illi fugha tichad it-talba ghall-hrug tal-mandat odjern, il-
Qorti ma tistax ma taghmilx referenza ghall-fatt illi anke li kieku s-socjeta’
rikorrenti ser tbati xi pregudizzju mill-pubblikazzjoni tad-decizjoni u direttiva
tad-disgha (9) ta’ Lulju 2021, tali pregudizzju jista’ fac¢ilment jigi rimedjat
jekk eventwalment jintlaga’ [-Appell u I|-kumpanija rikorrenti tkun

awtorizzata illi tkompli topera u tinghata licenzja. Ghaldagstant, fid-dawl

3 Emfasi ta’ din il-Qorti.

anke ta’ dak ritenut f'gurisprudenza sucitata, langas jirrizulta sodisfatt it-

tielet rekwizit fil-kaz odjern.

Decide
29.Ghal dawn il-maotivi, il-Qorti taqta’ u tiddeciedi billi:
0] Tirrevoka contrario imperio id-digriet taghha tad-disgha (9) ta’
Lulju 2021 billi ma jezistux I-elementi necessarji ghall-hrug ta’

Mandat t'Inibizzjoni kontra Il-intimata;

(i) Tichad it-talba kif dedotta ghall-hrug ta’ mandat t'inibizzjoni fil-

konfront tal-intimata.

Bl-ispejjez ta’ dawn il-proc¢eduri kontra s-socjeta’ Moon Pay Limited.

Digriet kamerali moghti llum, it-Tnejn, 26 ta’ Lulju 2021.

Onor Imhallef Dr Audrey Demicoli LL.D.

Graziella Abela

Deputat Registratur

